
241. Guta Lag. Kap. 32—36.





þriþiu.  Þa en daila ir minni en til mark gulls, þa skal taka
VI (siex) manna stemnu fyrstu um halfan manaþ; þa en hann
will atr-segia, þa segi atr firi siau nata frest ok flyti um siau
nata frest aþra framm til þriþiu.  En stefnur ma ai lengr flytia,
utan beggia wilia.


33 Kap. ([1]Kaupir þu uxa.

Kaupir þu uxa, þa royn hann um þria daga. Lastir fylgia
hanum tweir: ann en hann ai dragr, annar en hann briautr.
§ 1. Kaupir þu ko, þa royn hana um þry mielk-mal. Lastir
fylgia henni tweir: ann en han sparkas, so et ai ma mulka,
annar en han mielk-stulin ier.


34 Kap. ([2]Kaupir þu hest.

Kaupir þu hest, þa royn hann um þria daga, ok laiþ atr
miþ lasti, en þu neqwan findr. Lastir fylgia hesti þrir: þann
ir ann, en hann star-blindr ier, annar en hann bits, þriþi en hann
frembru fotum sparkas. Þa en þu hann lengr hafr, þa takr ai
sali wiþr, þaut lastir fylgin, utan hann sielfr wili.


35 Kap. Af hesti.

Takr þu hest manns i baitu eþa annan steþ o-loyfis hinum,
sum a, ok riþr miþ eþa akr miþ, pa byt III (þriar) markr
malsaiganda ok aþrar II (þriar) moga, en þu werbr sandr at, et
þu a baki wast; ok fa e hailt atr. § 1. Takr þu hest manns
wiþr garþ bundnan ok laifir engin atr, þa byt ok þriar markr
mals-aiganda ok aþrar þriar moga, utan þi at ains, et þu
mistakit hafr ok annan qwerran laift. þa en þu mistakit hafr,
þa byt VIII (atta) ertaugar, ok kum hanum hailum atr firi
þriþia dygr.


36 Kap. Af skipa getslu.

Um skipa getslu iru lag þaun.  Kaup-skip þet, sum þretan
iru rangr i ok þrir bitar, þi warþar mandr at strandu uti. § 1.
En byrþing skal reka ginum stukk eþa rif, eþa ginum bul wiþr
hus þet, sum þiauþ sufa i.  Las al at wara, ok lykil þann, sum
husfroya bieri eþa husbondi.  Rekendr sein ai lengrin, þan þrir
stelkir, oþ fiarþi hamar; wegi stelkr hwer twar markr, eþa rekki


	↑ B. Af yxna-kaupi.

	↑ B. Af hesta-kaupi.

